
  

 

 

 

Astudiaeth Achos 2 

“Atgyfeiriwyd “Mrs G” at y prosiect Siwrne i Waith ym mis Ebrill 2021. Roedd wedi bod yn ddi-waith 

am beth amser yn dilyn damwain yn y gweithle yn ei swydd flaenorol yn y diwydiant lletygarwch. 

Gadawodd hyn hi â phoen gronig ac yn hawlio Lwfans Cyflogaeth a Chymorth am gyfnod.  

Yn ystod cyfyngiadau symud y pandemig COVID, dechreuodd “Mrs G” feddwl am yr hyn yr hoffai ei 

wneud â'i dyfodol, gan ei bod yn gwybod na fyddai'n bosibl dychwelyd i'w hen fath o waith. 

Oherwydd ei phroblemau iechyd a'i merch ifanc, roedd arni angen oriau gwaith rhan-amser a/neu 

hyblyg. Roedd wedi sylwi yr effeithiwyd yn negyddol ar lawer o bobl yn ystod y pandemig, a bod 

hyn yn effeithio ar iechyd meddwl a llesiant emosiynol pobl. Ar ôl siarad â ffrindiau ac aelodau o'r 

teulu, teimlai nad oedd yna ddigon o gefnogaeth ar gael. Gan fod “Mrs G” yn Adweithegydd 

cymwysedig, a chan fod wedi bod arni eisiau gallu defnyddio ei chymhwyster erioed, dechreuodd 

feddwl am gychwyn ei busnes ei hun. 

Pan gyfarfûm â “Mrs G” buom yn trafod ei nodau o ran hunangyflogaeth, ac roeddwn yn gallu ei 

chynghori ynghylch y cymorth ymarferol y gallai'r prosiect ei ddarparu. Euthum ati hefyd i'w 

hatgyfeirio at y Swyddog Hunangyflogaeth, am ei chymorth arbenigol, ac, o hynny ymlaen, 

roeddem yn gallu cefnogi “Mrs G” â dull gweithredu ar y cyd. 

Cynorthwywyd “Mrs G” i ymchwilio i leoliad ar gyfer ei busnes, yn ogystal ag i wneud cais am rif 

UTR gan CThEM. Dechreuodd ystyried pa eitemau a fyddai'n hanfodol iddi ddechrau ymarfer, a pha 

eitemau a allai aros nes ei bod yn fwy sefydledig. Cynghorwyd “Mrs G” ynghylch marchnata a 

hysbysebu ei busnes. Cafwyd mynediad i'r gronfa Rhwystrau i alluogi “Mrs G” i brynu'r eitemau 

cychwynnol gofynnol, gan gynnwys cadair adweitheg, darllenydd cardiau fel y gallai gymryd 

taliadau, cyfarpar diogelu personol, tyweli, a llechen fach i alluogi “Mrs G” i reoli pob agwedd ar ei 

busnes ar-lein, er enghraifft y cyfryngau cymdeithasol, negeseuon e-bost, ac ati. Cafwyd 

mynediad at gronfa'r prosiect Hunangyflogaeth i gynorthwyo gyda'r rhent ar gyfer y ddeufis cyntaf 

yn yr uned ym Marchnad Caerdydd. 

Ar 3 Mehefin, agorodd “Mrs G” ei busnes triniaeth adweitheg, The Present Moment, ym Marchnad 

Ganolog Caerdydd! Mae hi wedi dechrau derbyn cleientiaid sy'n galw heibio, ac wedi treulio llawer 

o amser yn hysbysebu ei busnes o amgylch canol Caerdydd gan ddefnyddio ei thaflenni yn ogystal 

â'i thudalen Instagram. Mae'r ddau brosiect wedi parhau i gefnogi “Mrs G” yn ystod wythnosau 

cyntaf ei busnes. Dywed “Mrs G”:  

Hoffwn ddweud diolch yn fawr iawn am roi cyfle anhygoel i mi gychwyn fy musnes fy hun a 
dychwelyd i'r gwaith. Gwerthfawrogwyd yr help a'r cymorth y tu hwnt i eiriau. Rwy'n edrych 
ymlaen at allu dychwelyd i'r gwaith, cynnig fy sgiliau fel Adweithegydd, a helpu eraill, ac rydych 

wedi gwneud hyn yn bosibl i mi. Ni allaf ddiolch digon i chi, (Mrs G) 

 



 

 

Llun o “Mrs G” yn ystod agoriad ei menter fusnes newydd 

 


